
Unha proba �nal: 
isto de que vai?

Acábase o noso paseo. Despois de diferentes sons, emocións e sensacións, xa temos as orellas e o 
cerebro preparados para enfrontarnos a unha das pezas máis admiradas e imitadas da música clásica, 
creada polo gran rei das playlist.

O segundo movemento da Séptima Sinfonía de Beethoven provoca un enorme impacto emocional 
dende o día mesmo da súa estrea, pero nunca quedou claro de todo que tipo de sentimentos quere 
expresar Beethoven con esta música.

A sinfonía estreouse en Viena en 1813 nun concerto benéfico polos soldados feridos na batalla de 
Hanau, durante as guerras contra Napoleón. Por ese motivo, este movemento foi interpretado como 
unha especie de marcha fúnebre polos soldados falecidos, pero o compositor nunca confirmou esta 
idea. Anos despois, Wagner diría que esta sinfonía era unha “apoteose da danza”, aínda que non 
queda moi claro se é posible realmente bailar partes da obra como este segundo movemento.

Este fragmento foi un éxito inmediato e parece que o público reclamou que se publicase a partitura para 
poder ter a música na súa casa. Neste mesmo concerto estreouse, tamén con éxito, A Victoria de 
Wellington, que xa coñecemos, de xeito que podería dicirse que nunha mesma sesión o público escoi-
tou a mellor música que Beethoven era quen de compoñer e, tamén, a máis frouxa.

ALLEGRETTO (SÉPTIMA SINFONÍA)
de Ludwig van Beethoven

Proposta de escoita 

